
Ao chegar da escola, Laura chamou o seu 
pai e preguntoulle: 
–As princesas tamén soltan peidos?

–Por que queres saber iso? –preguntoulle o pai, curioso.
–É que, na escola, andan a dicir cousas... Mais, antes de contarche 
que foi o que aconteceu, quero que respondas a miña pregunta.
–Penso que si, que até as princesas soltan peidos –respondeulle o 
pai, con toda a delicadeza do mundo.

–Non pode ser, papá; a discusión que tivemos na escola foi 
por iso. Marcelo díxonos, ás raparigas, que a Borralleira 
botaba moitos peidos. Todas lle dixemos que iso era 
imposible, que ningunha princesa do mundo solta 
peidos. Pero agora penso que Marcelo podería levar 
razón... Papá, ti como sabes que as princesas botan 
peidos?

O pai, que gustaba dos libros e 
das boas historias, o mesmo 
cá filla, ergueuse, foi cara 
á biblioteca, ollou a Laura 
e fíxolle un aceno co dedo 
sobre os labios. Dicíalle que 
debían ficar en silencio. Tras 
uns minutos de procura, o pai 
deu cun libro que, polo seu 
aspecto, debía de ter máis de 
douscentos anos.

–O que é iso, papá?


